
SOORA SUGAA 
(Slow Food)

Soorri Sugaa (Slow Food), bara 1986 ALA nama Kaarloo Petriinii jedhamuun bu’uureffamuu 
(yayyabamuu) dhaan bara 1989tti waldaa idil-addunyaa ta’uu  danda’ee jira. Yeroo ammaatti 
miseensota 86,000 fi waajjira biyyoota Xaaliyaan, Jermen, Siwiizerlaand, USA, Faransaay, 
Jaappaanii fi UK (Ingilizii) keessaa qaba. Deeggartoota biyyoota 130 keessaa qaba.
Soorri Sugaa (Slow Food) barbaachisummaa suga midhaaniin wal-qabatee argamuuf 
xiyyeeffannaa kennuutti amana. Dhandhamaa, faayidaa midhaanii fi biqiloota hedduu 
bakkaa fi uummata adda addaa ka midhaan omishanurraa argannuurraa gammaduu qabna.
Garaagarummaa waqtiilee jidduu jiruu fi gammachuu achirraa argamus kabajuu qabna. 
Kallattiin kaarloo Petriinii fi miseensonni Soora Sugaa (slow food) kaasan gammachuu 
argatiisa dabalatee itti-gaafatamummaan akka nutti dhagahamu kan jedhuu dha. Soorri 
Sugaa adeemsa kana “ecogastronomy” jedhee waama. Ilaalchi kun kabajaa fi jaalala 
hawaasa addunyaa guutuu keessatti soorataa fi haala heddumina uumamaa (biodiversity) 
baraaruudhaaf socho’an kan walitti qabatuudha. Soorri Sugaa kan xiyyeeffatu nyaata 
qulqullina hin qabne irratti barnoota kennuu fi kana ittisuu dha. Adeemsi kun soorati sug-
maleen nyaata keenyatti akka hin seenne tooftaa ittiin ittisnu keessaa isa murtessaa dha. Kun 
midhaan aadaa ka akka biqilootaa fi bineensota badii irraa baraaruuf nu gargaara. 

Qonna moodeelii (fakkeenya gaarii) haaraa deeggara. Kun ammoo beekumsa hawaasaa irratti 
waan hundaawuuf fayya-qabeessaa dha. Haalli qonnaa akkasii kun naannoo hiyyeyyii ta’an 
keessatti karaa bu’aa qabeessa filannoo dhibii (biraa) hin qabnee dha. Kana waan ta’ef Soorri 
Sugaa, soorata, oomisha dheedhii, haala aadaa midhaan ittiin oomishan kunuunsuudhaaf kan 
kutatee dha.

Baayodaayiversitii (haala heddumina lubbu qabeeyyii) kunuunsuudhaaf kan karoorfatee fi 
kaayyeffate dha.
Soorri Sugaa, bifa addaatiin dhimmoota kana gadii irratti xiyyeeffata. Falaasama gammachuu 
midhaanirraa argamu, bakkaa fi haala jireenyaa bareeda fi wkkf. Xiyyeeffannoon isaa 
barbaachisummaa midhaaniitii kaasee hanga qulqullina jireenyaa fi eenyummaatti deema. 
Kunis hawaasni aadaa fi seenaa wal-jijjiiruu fi wal-barsiisuu irratti kan kaayeffatee dha. 
Fuduraa fi muduraa gara garaa ykn nyaati aadaa tokko walitti dhufeenya inni seenaa, aadaa 
fi naannoo’tti argame waliin qabu waakkatuun (haaluun) hin danda’amu. Soorri Sugaa 
kanarratti waan hojjatuuf sochii ekoo-gaastronomer jennee waamna.
Ijaarsi miseensota Soora Sugaa (Slow Food) kan 86,000 ol ta’e garee adda addaatti 
qoodamuun; Xaaliyaan keessatti ‘condott’ yoo ta’u bakka biraatti ammo ‘convivia’  
jedhamuudhaan beekkama. Gareen kun gajeelchitoota isaatiin koorsii, kora, affeerraa 
irbaataa, duula sadarkaa naannottii fi koonfiraansii sadarkaa idila-addunyaatti qopheessuun 
ni hirmaachisa.

Miseensonni konviiviiyaa kan 1000 ol ta’an biyyoota 130 keessatti fi miseensonni kondooti 
410 Xaaliyaan keessaa sochii cimaa gochaa jiru. 
Yayyabi Soora Sugaa (Slow Food) heddummina lubbu qabeeyyiif (baayoodayiversiitii); 
maallaqa kan sassaabuu fi heddumina midhaanii baraaruu fi aadaa nyaataa addunyaarra jiru 
eegsisuudhdaf lammeessoon ammo qonna naannoo hin miine jajjabeessa. Aadaa fi amantiin 
uummataa akkasumas fayyaa horii irratti jaatanii (project) hedduu qaba.

Yayyabi Soora Suura (Slow Food) heddumina lubbu-qabeeyyiif kan bu’uureffame bara 2003 
Filoorensi keessatti gargaarsa dhaaba  Abbaa Taayitaa biyyoolessa Tuskaani  jedhamuunii 
fi kan gargaarsa mallaqaa argatu ammo sochii fi tattaaffii  sochii Soora Sugaa (Slow Food) 
dhaabbilee, kampaanii dhunfaa, yayyaboota biroo fi namoota fedhiin deeggaranu irraa ti.

Yaayyabi  Soora Suraa (Slow Food) yaada baayoodaayiversiitii akka sababa guddina 
hawaasaa, siivilii fi dimookraasitti ni deeggaras, ni tamsasas. Jaatanii addunyaa keessa jiran 
deeggaruudhaan biyyoota guddataa jiraniif xiyyeeffannaa guddaa kenna. Baayoodayiversitii 
kunuunsuun biyyoota kana keessatti qulqullinna jirenyaa fooyyessuun alatti jireenyaaf wabii 
ta’a. 
• Jaatanii ijoon yayyaba (dhaaba) kanaa dhaabbii fi diinagdeen walqabatee jiru kan 
piresidiyaa ti. Ammaan tana biyyoota 42 keessa piresiidiyaa 300 olitu jira. Kunniin omishtoota 
xixiqqoo fi qulqullina oomisha isaanii kunuunsuuf kan uumamanii dha.
• Bu’uuressitoota, hoggantoota, barreessitoota, qorattoota Soora Sugaa galanni haa gayuutii 
yayyabi kun omishtoota baay’ee tooftaa ittiin omishan haaraa, omisha haaraa fi haala itti 
fayyadama omishaa haaraa gabayaa biyya keessaa fi alatti mijessuun gargaaraniiru. 
• Jaataniin yayyaba kanaa ka lammataa fi baay’ee barbachisaa ta’e baraartota dhandhamaa 
(Ark of Taste) kan jedhamuu dha. Kunis maqaa soorata addunyaarraa baduurra jiranuu qaba. 
Karaa qorattoota addunyaa guutuurraa walitti dhufanii fi komishiinii 18ffaa biyyoolessaa 
omishni 700 ol biyyoota 50 filatameera 
• Karaa jaatanii Mercati della Terra jedhamuun yayyabichi misooma fiduuf walitta dhufeenya 
qonnaan-bultootaa fi horsiisee-bultoota fi gabayaa addunyaa, jiddugaleessota jidduu 
balleessuudhaan gabayaa fi omishtoota akka wal-argatanii galiin oomishtootaa ol kaatu 
tattaaffata.
• Yayyabi Soora Sugaa woljijjiirraa odeeffannoo ni jajjabeessa. Miseensonni hawaasa midhaan 
oomishuu kan gara garaa karaa hirmaannaa Kora guddaa ‘Terra Madre’ jedhamuun beekumsa 
walirraa fudhatau. Terra madre walgayii waggaa lama lamaan biyya xaaliyaan magaalaa 
Tuurin keessatti taa’u kan hirmaattota 5,000 ol biyyoota 130 irraa walitti fiduu dha.

Seensa
Horsiisi kanniisaa horsiisa bineensota biraatiin walbira qabnee yoo ilaallu faayidaa baay’ee qaba. Gariin kunooti:

• Kanniisota akka bineensota biroo tika yokaan nyaachisuun hin barbaachisu. Nyaata ofii waggaa guutuu ofiin waan 
argatanuuf harka namaa hin eegatanu.

• Kanniisi yeroo fi yeroo male, bonaa fi gannalle damma ni omisha.

• Gaagura aadaa yo fayyadamne, meeshaalee ittiin hojjannu cufa achumatti arganna (qopheessuun nama hin rakkisu).

• Kanniisa horsiisu’uuf lafa qabaachuun dirqamaa moti.

• Horsiisi kanniisaa takka jalqabee jennaan ifumaan ifi gargaara, mallaqa biraa itti baasuun hin barbaachisu.

Sababi armaan olitti tuqame kun hawaasa ykn nama dhunfaa tokko aka inni qabeenya xiqqaa qabuun hujii kanarratti 
bobba’u taasisa.Omishni gara garaa jaha horsiisa kanniisaa irraa argamuu ni dand’e: damma, gagaa, dhukkee daraaraa, 
piropolsii (dhantuu), jiisaa fi hadhaa. Wantoota armaan olitti eeraman jahaan keessaa salphumatti kan kunuufamuu fi 
gurguramuu danda’u (biyya keessaa fi alatti) dammaa fi gaga dha.

Damma –Dammi dhangala’aa mi’aawaa fi bareedaa kanniisonni dhaaba gaaguraa keessatti qopheessanii dha. 
Kanniisonni damma yeroo dhaabaa keessatti qophessan haala gogaa ta’een keessatti yeroo dheeraaf kunuunsuu 
danda’u. Dammi yeroo dhaabaa banaa keessaa baafamu bishaan baay’ee qabaatuu waan dande’uuf yo bahelle raacitii 
uumuu ykn raacittaawuu/alaawullee danda’a.

Gagaa- gagaan kun gagaa erga dammi nyaatame boodaa san osoo hin ta’in, ka dhaaba jiisaa fi damma keessatti 
hojjatamuudha. Gagaan kun kinniisaan qophaawee jiisaanii fi dammi keessatti omishama.

Kanniisa eenyutu horsiisa?
Namni kamuu, beeraa fi ijoolleelleen, kanniisa horsiisuu ni danda’a. Namoota alaarjikii qaban qofatti kanniisa horsiisuu 
hin dandeenye.

Pireezidiyaan dammaa kan Soora Sugaa (Slow Food)
Cimdaawinni Terra Madre hawaasa kanniisa horsiisu 
58 fi pireezidiyaa 5 qaba.
• Canudo nectar kan satre Mawe (Biraazil)
• Damma Adii Wuqroo (Itoophiyaa)
• Damma harawa (Volkaanoo) Wancii (Itoophiya)
• Damma gaaraa (Ixaaliyaa) 
• Polish Mead (polaandi)



kanniisaa
Gumaata

Kanniisni ilbiisa ajaa’ibsiisaa warqii (damma) omishuu dha. Dammi 
uumama, mi’aawaa fi madalamaadha. Uummanni kanaaf kanniisa 
horsiisaa? Eetii! Dammi soorata mi’aawaa qofa osoo hin ta’in 
maallaqas! Dammi gurguramee galii isaa hawaasaaf waan adda addaatiin 
ittiin bituun ni danda’ama

Jireenya 
Kanniisa fi 
Gurmaay’ina 
gaagura 
keessaa
Kanniisni dammaa addunyaa 
dulloomte keessatti bakka baayyetti 
argama. Namoonni ardii tokkorraa 
gara ardii biraatti  godaansisaas 
turan. Sanyiin kanniisa Afrikaa 
gariin walitti tuuttawuu jaallatu 
gariin ammo baay’ee dallanu (aaru). 
Garaagarummaan kun ammo haala 
qilleensa gosa gosaa kan isaan 
keessa jiraatanurraa madda.

Haala Tuuti kinniisaa 
itti caaseffamu 
Kanniisonni akkuma bineensota 
biraa dhalaa fi korma qabu. Mootii 
fi hojjataan dhaltuu dha. Gaagura 
hunda keessa mootiin kanniisaa 
buuphaa buusti. Kinniisonni marti 
achirraa argaman. Tuuti kinniisaa 
kan hojjattoota ta’an 10,000-50,000 
ti. Kanniisi kormi gaagura tokko 
keessa 300-800 ta’uu danda’u.

Jiisaa
Waqtii waggaarratti 
hudaawuudhaan, gaagurri tokko 
buuphaa yokaan ilmoolee kanniisaa 
kan sadarkaa adda addaarra 
jiran qabaachuu danda’a: jiisaa, 
jiisaan seelii banaa ta’e buuphaa 
of keessaa qabu. Buphaan guyyaa 
sadan duraa laarvaa, guyyaa 
arfeessoo hanga saddetaffaa 
ammoo-puuppaa dha.

Gara bitaatti –kanniisa hafarfatu 
Tiroophallaksis Jala. 

Kanniisonni gara gaaguraatti 
deebi’anu nektaarii (dhama 
daraaraa) gara kanniisota biraa 
kan isaan balbalarratti eeganuu 
yennaa dabarsanu.

Dhaaba kanniisaa
Tuuti kanniisaa dhaaba ol dhaabatu ka hanga roga jahaa baay’aturraa hojjatamee dha. Seelonni 
kunneen gosa lama: didiqqoon fulaa (bakka) kanniisi hojjatan buphaa keessaa dhoosee bahu yoo ta’u 
kanniisni kormaan seelii guddaa keessatti dhalata. Seeliin gosa lameeniituu dammaa fi dhaltuu kanniisi 
sassabe itti massuuf ni ta’u. Dammi dhaaba keessatti yeroo baay’ee gara ol aanutti kan argamu yo ta’u 
jiisaan gara jidduutti argama. Seeliin sadeessoodhaa, kanniisa mootii guddisuu qofaaf tajaajila, innis 
seelii royal jedhama.

Kanniisni Akkamitti Guddata? 
Kanniisni buphaa mootiin buuste keessaa gama seelii kan gad aanu keessatti dhoosanii ba’u. Buuphaan 
yo seelii mootii keessati bu’ee fi fertilize ta’e kanniisa hojjataa dhoofata. Seeliin dhiira keessatti yoo bu’e 
fi fertilize hin ta’in kanniisa korma nuuf kenna. Guyyaa sadi booda Killeen laarvaa nuu kennan guyyaa 
sadeen dura jireenya isaa keessatti jiisaan jeelii soorata guyyaa 3-8tiif, walmake, ka dammaa fi bulla 
daraara of keessaa qabu sooratu. As keessatti garuu, jiisaan mootii ta’u nyaata royaal jeelii sooratu.

Hubadhu: Jiisaan kanniisa hojjataa rooyaal jeelii qofa yoo soorate, kanniisa 
mootii ta’a!
Mootiin kanniisaa tasa yoo du’e, kanniisonni jiisaa hojjataa royaal jeelii soorachiisuudhaan mootii 
haaraya taasisu. Guyyaa Killeen bu’ee kaasee, hanga mootiin guutumatti guddatutti quyyaa 16 yoo 
fixu, kormaan ammo guyyaa 24 fi hojjattootaf guyyaa 21.
Seeliin yoo cufame, jijjiirami laarvaa irraa gara puuppaatti jijjiiramuu jalqaba.

Mootii
Gaagura tokko keessa kanniisi mootii tokko qofatti jiraata. 
Kanniisa hojjattuurra guddaa  ta’uu isheetiin akkasumas baalli (koolli) ishee garaa ishee guutumaa 
guututti dhoksuu waan hin danda’iniif ishee adda baafachuu ni dandeenya . Mootiin hadhaa (summii) 
ittiin iddanu ni qabdi. Garuu isheen mootii biraa ittiin ajjeesuuf qofa fayyadamti. Eegii dhalatte 
yeroo diqqoo booda waa isheen dorgomaa mara ni ajjeefti. Guyyaa shanii booda ulmaa (nuptial 
Flight) balali’uudhaan kanniisa korma baay’eedhaan wal-argiti. Sanyiin kanniisa kormaa tahu waan 
akka qalqalloo gara muldhiitti argamu keessa taa’a. Killee ykn hanqaaqquun mootiin haqaaqxu akka 
fertalaayiz ykn gabbatu taasisa, garuu kanniisni kormaan kana hin hirmaatu.
Yoo sababni wayii uumamee kanniisni mootiin hanqaaquu gabbataa buusuu dhabde, killeen martinuu 
kanniisa kormaa tahu. Haala kana keessatti, gartuun kun torbaan muraasa keesatti ni du’u.
Haala kana kessatti Abbaan dammaa maal gochuu qaba? Fuula 16 – 17 irra laalaa/i.
Eega qunnamtii saalaa gootee booda mootiin kanniisaa killee ykn hanqaaquu kuma tokko buusuu 
dandeessi! Yoo akka tasaa naqaan isiin ol keeyyatte dhumate isiinuu qaama kanniisa kormaa taati 
kanniisni mootiin foolii ‘pheromones’ jedhamu qopheessiti. Yeroo isiin dulloomtee foolii tana 
omishuu dadhabdu, kannisonni hojjattoota soorata royal jelii jedhamu qopheessanii mootii biraa ittiin 
sooruudhaan mootii dulloomte isii haarayaan bakka buusu.
Garee haati jalaa duute keessatti jiisaan guyya sadi caalaa yoo turee jiraate kanniisonni mootii biraa 
kaasuu (qopheessuu) hin danda’anu. Haala akkasii san keessatti ovaariin kanniisa hojjattootaa guddatee 
killee buusuu jalqaba. Killeen sun waan fertilaayiz ykn gabbataa  hin taaneef, kanniisa kormaa qofa 
ta’a. Kanniisonni hojjattooti akkasii kunniin kanniisota hojjattoota buuftoota jedhamu.

Kanniisa Kormaaa
Kanniisoonni kormaan gaagura keessatti hojii homaatuu hin hojjatu. Ala bahanii dhama daraaraa 
(nektarii) fi bullaa daraaraa hin funaanu. Hojiin isaanii killee (buuphaa) mootiin qopheessitu 
fertilaayiz ykn akka gabbatu godhuu qofa. Isaan kanniisota hojjattuu irra gurguddoo fi akkasumas 
yeroo gaanaa kanniisa mootii arguu fi bira dhaquuf kan mijaa’uuf ijaa fi koola ykn baallee guguddaa 
qabu. Dhalatanii guyyaa sagal keessatti gaana kaasuuf qophii ta’u. Mootii bantittii barbaacha ala 
babarrisu. Kiiloomeetra hedduu barrisuu danda’u. Kormaan tokko eega mootittii gaana kaase 
(fertilaayiz) godheen booda yoosuma du’a. Gareeen kormaa guddisu wayta bullaa daraaraa fi 
dhamni daraaraa jiru sirritti argamu. Wayta hanqinni bulla daraaraa fi dhamni daraaraa jiru waan 
isaan nyaachisan wan hin qabneef gaagura keessaa ari’u.

Kanniisa Dalagduu 
Gareen kanniisa dalagduu kanniisota lakkoofsaan baay’ee ta’an hanga 50,000 of keessaa qabu. 
Kanniisonni kun wal horuu hin danda’an. Gara birootiin immoo kanniisonni kun arraba dheeraa 
daraaraa ittiin guurachuu isaan dandeessisu qabu. Akkasumas wanta kanniisota kormaa fi  kanniisota 
mootii irraa isaan adda godhu waan baay’ee qabu. Kunis qalqalloo (korojoo) nadhii daraaraa itti 
guuratanii gaaguratti deebi’au,n luka isaanii irraa baskeetii (qabdu) bulla daraara (pollen) ittiin baatan 
qabu, Mataa isaanii keessa xandhacha soorata laarvaa fi mootii ittiin qopheesan qabu.
Xandhacha waan dhaaba kanniisa ittiin ijaaran maddisisuufi ilkatti (sting) diina isaanii ofirra ittiin 
ittisan qabu. Akaakuun dalaggaa kanniisota dalagduun raawwatamu umrii (age) isaaniin irratti 
hunda’a. Kunis torbaan sadiin duraa kanniisota manaa jedhamu. Yeroo kanatti hojiin isaanii gaagura 
keessatti qofa kan hundaa’ee dha. Kanaan alatti jireenya isaanii guutuu, dalaggaa kan raawwatan 
gaaguraan alatti ta’a; kunis ergamtuu kanniisaa (Kanniisa waabee) isaan taasisa.

Dalaggaa kannisa gaaguraa (house bees): 
• Gaagruraafi dhaaba kanniisaa ni qulqulleessu 
• Ilmoolee kanniisaa ni nyaachisu
• Kanniisa mootii ni kunuunsu (ni tajaajilu) 
• Dhaaba dammaa ni ijaaru
• Koolan (baalleen) isaatiin gaagurri akka qabbanaa’u taasisa.
• Nadhii daraaraa, bullaa daraaraa fi bishaan dhaaba dammaa keessatti akka kuufamu taasisu.
• Seensuma gaaguraa ni eegu.

Qulqulleesuu (cleaning)
Qulqullummaan wanta kannisni tokko erga dhalateen booda hojjatu keessa isa jalqabaa ti. Gaagura 
isaanii wanta xuraawaa fi du’aa kanniisaa irraa ni qulqulleessu. Seeliin (cells) qulquullaa’ee kanniisni 
mootiin akka hanqaaquu keessatti buustuuf qophaa’uu isaa ni mirkanneefatu.

Ilmoolee kanniisa nyaachisu (feeding the brood)
Yeroo ilmooleen kanniisaa guyyaa 3-5 gahan, kanniisni dalagduun isaan soruu (nyaachisuu) jalqabu. 
Yeroo kanatti kanniisa ilmoolee (nurse bees) jedhamu.

Kanniisa mootii to’achuu
Inni itti aanu immoo kanniisa mootii nyaachisuu fi tiksuudha. Kanniisni naannoo ishee jiran yeroo 
hunda arrabaa fi anteenaa isaaniitiin ishee  tuquudhaan tajaajilu.

Balali’uu Barsiisuu (orientation flights)
Kanniisni dargaggeeyyiin balali’uu shaakkala gochuun akkaataa gaagura isaan itti deebi’uu danda’uu 
isaanii adda baafatu.  Kunis kan godhamu gaagura irraa fageenya dheeraa raadiyeesii 3km ta’uufi yoo 
barbaachisa ta’e kana caalaas ni bararu.

Dhaaba dammaa ijaaruu (building the combs)
Dhaabni dammaa seelota heeksagoon (rogi jahee) ta’an, kan ilmooleen  kanniisaa keessatti 
guddatanii fi dammaa fi bullaan daraaraa keessatti kuufaman qaba. 
Wayitii umuriin isaanii guyyaa 12ffaa-18ffaa jidduu jirutti, kanniisonni xandhacha qaama isaani jalatti 
argamuun wanta akka dhangala’a jiru kan biis waksi jedhamu maddisiisa wanti kunis boodarra 
jabaachuudhan gara soloqqee xixiqqooti jijjiiramu. kanniisonni soloqqee kana qaama isaanii kan gara 
jalatiifi luka isaaniitti fayyadamuun dhaaba dammaa kanniisa ittiin ijaaru.

Haala Tempireechera (Hoo’inaa fi Qorrinna) sirrii ta’e gaagura keessatti 
to’achuu.
Haala tempirechera gaagura keessaa to’achuun hojiiwwan  kanniisota gaagura keessa oolanii kessaa 
isa guddaadha. Yoo gaagurti gar malee qabbanooftu, garee dhaan cimsanii  walitti deebi’uun ho’a 
maddisiisu. Gara biraatiin immoo yeroo ishee gar-malee hoo’itu  kanniisni baay’een gara galii gaaguraa 

deemuun baallee isaanii itti gargaaramuun akka haalli tempirechera gaagura keessaa sirraa’u taasisu. 
Tempirecherri barbaachisaan digrii seentigreedii 33-36ti . Garuu ilmoolee kanniisaatiif teempirechera 
digrii seentigreedii 35 ta’uu qaba.

Oomsha dammaatiifi kuufama isaa (honey production & storage) 
Yeroo umriin isaanii guyyoota 20 ta’u kanniisni dalagduun ergamtuu ta’uudhaan nadhii daraaraa 
gara gaagurattii fidu. San booda kanniisni gaagura nadhii fidame kana seelii keessatti kuusa. Yeroo 
isiin godde gareen tuuta kanniisa teempirehara gaagura keessaa too’atuun sirreeffama.

Kuufama bishaaniitiifi bulla Daraaraa (water & pollen storage) 
 Waabeen kannisaa (foraging bees) bishaan, bulla daraaraa fi wantoota biroo gara gaaguratti 
fidu. Wantoonni fidame kun kanniisa gaaguraatiin too’atama. Bishaan yeroo haalli qilleensaa 
(teempireechera) gaaguraa ho’uufi gogaa ta’uu akka qabbaneesuuf gargaara; akkasumas dammaa 
fi bullaan daraaraa waliiti makamuun soorata jiisaa kanniisaaf akka oolu gargaara. Bullaan daraaraa 
kun naannoo ilmoolee kanniisaa jiran dhaaba dammaa keessatti kuufama.

Eegumsa (Guarding) 
Sochiiwwan gaagura keessatti godhaman keessaa tuuta kanniisa (colony) balaa irraa ittisuun isa 
tokkoodha. Kanniisonni kanniisa garee biroo irraa dhufee gara gaagura isaaniitti seenu ofirra ni 
ittisu. Kanniisota dulloomanii fi dhibaman  ajjeesuun gara alaatti baasu.  Kanniisa kormaas yoo inni 
barbaachisaa hin taane gara alaatti baasu. Bineensota gaagura adamsan (predators) akka isaan 
gara keessa gaaguraa hin seenne (hingalle) ni ittisu. Gaagura eeguun hojjii dhumaa kan kanniisni 
dalagduun osoo kannisa waabee hin ta’iniin duratti dalagduudha (hojjatuudha). Eegduun kanniisa 
diina gara gaaguratti dhufuuti wantoota akka nadhii daraaraafi bullaa daraaraa gara gaaguratii 
galan ittisuufi sakkatta’uudha. 

Kannisa waabee (Faraging bees) 
Kanniisni dalagduun yeroo umiriin isaanii guyya 18ffaa- 21ffaa jirutti, kanniisa waabee ta‘u. Sana 
booda xandhachootni qaama isaani tokko tokko tortoruu jalqaba. Yeroo kanatti kanniisonni haala 
baay’ee mijaawaa ta’e irra waan ga’aniif naannoo  gaaguraa irra balali’uu dhaan naannichaan 
walbaru. Sana booda akka barbaachisummaa isaatti bishaan, nadhii, bulla daraaraafi k.k.f. gara 
gaaguraatti fiduu jalqabu.

Nadhii daraaraa (necotor) 
Nadhiin dhangala’oo mi’awaa daraaraarraa madduu dha. Kanniisonni daraaraa kan qayyabatan karaa 
ijaafi foolee suufuu dhani.  Kanniisni tokko baachuu kan dandeessu wantoota ulfinni isaanii hanga 
ulfina qaama ishee dhibbeentaa 85 ta’uu dha.

Bishaan woraabuu (collecting water)
Bishaan waraabuun  hojii guddaa hojjatamu keessaa isa tokkoo dha. Kanniisni mala bishaan 
waraabuuf laga dhaquu caalaa  mala salphatti fayyadamu; uffata goggossuuf fannifamefi naannoo 
eela bishanii irraa afaan (humbii) isaatti gargaaramuun xuuxxatu. Daqiiqaa muraasa keessatti bishaan 
baay’ee walitti sassaabbachuu danda’u. Yeroo tokko xuuxanii gaaguratti fiduun, deebi’anii ka biroo 
barbaacha deemu (balali’u).

Kanniisa Abuurtuu (sonattuu) –scout bees
Kanniisni abuurtuun soorata ykn gaagura haaraan itti qubatu abuuree; deebi’ee Odeeffannoo 
(information) kanniisota hafaniif dabarsa. Ragada (dance) fayyadamuudhaan kalattiifi fageenya 
iddoo qubsuma haaraa naannoo sanaa wal hubachiisu.

Kanniisa Hattuu (saamtu) 
Kanniisni dalagduun hundinuu saamtuu (hattuu) dha; wanta argan hunda hatuuf yaalii godhu. Kun 
kan ta’u irra caalaa yeroo hanqinni madda soorataa jiru ykn yeroo kanniisni gaagura keessatti gar-
malee baay’atu ykn baay’ee dadhabaa ta’uudha

Qaamolee 
kanniisaa 
Kanniisni ilbiisota dhala 
namaatiif baay’ee barbaachisoo 
ta’an keessaa isaan duraati. 
Hojii isaanii  dalaguuf kan 
gargaaran qaamolee adda 
addaa qabu. akka armaan 
gaditti tokko tokkoo isaanii 
laaluu ni  dandeenya: Akkuma 
ilbiisota biroo kanniisni mataa, 
qaama gidduu (thorax) fi garaa 
(abdomen) qaba.

Maataa (head)
Mataa kanniisaa irrattti ija, 
anteenaa, areedoo/a (mandibles)
Fi  humbiitu argama.

Ija (Eyes)
 kanniisni ija gurguddoo lamaafi 
ija xixiqqoo sadi qabu. 
Walumatti kanniisonni ija 
shan qabu. Kanniisni kormaan 
ija baay’ee guddoo ta’e kan 
kanniisa mooti qunnamtii saalaa 
goote hin beenne salphumati 
barbaadanii ittiin qunnamuu 
danda’an qabu.

Anteenaa (Antena)
 kanniisni anteenaa lama kan 
ittiin odeeffannoo wal jijjiiru 
qaba. Kanniisonni yeroo mara 
wal tutuquudhaan odeeffannoo 
(information) waliif dabarsu. 
Kunis kan ta’u; foolee 
suufuudhaani. 

Areedoo/a kanniisa 
(mandibles)
Areedoon (afaan gar-jalaa) 
wantoota ittiin qabachuuf 

A. humbii 
B. Anteenaa
C. Ija xixiqqoo sadiin 
D. Xandhacha rooyaljeelii 
E. Baallee (koochoo) 

F. Ilkaan 
G. Xandhacha dhamgal’aa 
solloqqee dhaaba kanniisa ijaaruuf 
fayyadu maddisiisu
H. Qalqalloo bullaan daraaraa itti 
guuramu 
I. Qaama anteena qulqulleesuf 
gargaaru 
J. Areedoo (afaan gar-jallaa)

A

B

C

H

I
L

G

F

D

E

Kanniisa kormaa    Kanniisa mootii    kanniisa dalagduu

Guyyaa   1ssoo

Guyyaa   4ssoo

Guyyaa   6ssoo

Guyyaa   8ssoo

Guyyaa   20ssoo

gargaara. Akkasumas bullaan 
daraaraa akka walitti makamuufi 
solloqqee (bee waxy) dhaaba 
dammaa hojjachuuf gargaara.

Humbii (proboscis)
Humbiin kanniisaa nadhii 
daraaraa, dammaafi dhanagala’oo 
biro ittiin xuuxuuf gargaara.

Qaama gidduu (thorax)
-Qaamni kun luka, baalleefi 
mataan kanniisaa sirritti 
dhaaabbatee hojii akka rawwatu 
gargaara.

Luka (legs) 
Kanniisonni luka ittiin deemuuf 
gargaaramu. Lukni kanniisaa 
faayidaa biraas ni qabaata. 
Fakkeenyaaf: qulqulleessituu 
ykn rigaa (brushes) hagooggu 
daraaraa irraa dhiibuudhan bulla 
daraaraa ittiin guuratu. Kanniisoni 
koramaafi mootiin hagoogguu 
bullaa daraaraa (pollaen 
basket) hin qaban. Sababiin 
isaas kannisonni kun kanniisota 
waabeetti waan hin taaneef. Luka 
isaani irraa wanta akka walakka 
geengoo fakkaatan kan anteenaa 
isaanii ittiin qulqulleeffachuuf 
isaan gargaaru qabu. 

Wings (Baallee)
 Baalleen ittiin balali’uu fi gaagura 
ittiin qabbaneeffachuuf  isaan 
gargaara.

Garaa (Abdomaen) 
Garaan; qaamota keessaa kan 
akka onnee, mardhimaan, 
qaamota hormaataafi xuraawaa 
dhabamsiisan ofi keessaa 
qaba. Nama gaagura baasuuf 
xandhachootni akka soloqqee, 
hadhaa (poisone) maddiisiisan 
baay’ee barbaachisoodha. 

Meeshaalee 
Barbaachisoo 
Horsiiftota 
kanniisaa
Aarsituu (smoker) 
Aarsiituun akkuma gaaguraa 
barbaachisaadha. Namni damma 
baasu yoo meeshaa kanatti 
fayadamee kanniisa ofirraa hin 
ittisne gaagura isaa abuurus ta’ee 
damma  baafachuu hin danda’u.
Kanniisoni amala dafanii dallanuun 
( aaruun) wan beekamaniif 
baasuutuun dammaa  aaratti yoo 
hin fayyadamin damma isaanii 
ilaaluu (tooyachuu) (check) hin 
danda’an. Aarsituun waan lama 
irraa tolfama: kunis  xaasaa sibiilaa 
bal’aa, Kan wantoota goggogaafi 
gubatu daqiiqaa 30f  qabachuu 
dandayanii fi gara jalaatti wanta 
aaraa dhiibee meeshicha keessa 
baasutu jira. Gaaziin boba’aa 
kamiyyuu meeshaa kana keessatti  
naqamuu hin qabu. Wanti meeshaa 
kana keessatti naqamu kan akka 
muka gogaa, quncee muka adda 
ddaa, kosii, baalaa fi wantoota 
goggogaa ta’an kanneen biroo 
ti. Kunis aara qabbanaa’aa 
maddisiisuuf kan gargaaruu 
dha. Aarri kun kanniisa ari’uun 
(callisiisuun) baastuun gaaguraa 
rakkoo tokko malee damma isaanii 
akka baafatan gargaara.

Qabduu (the lever) 
Gaagura ittiin banuufi dhaaba 
dammaa itiin baasuuf gargaara. 
Gaagura aadaatiif billawni (albeen) 
gahaa dha. Yeroo gaagura baasan 
wayitii dhaabi kanniisaa gaaguraan 
walitti qabatee dhaaba dammaa 
kana gaagura irraa gadi dhiisisuuf 
albeen(haaduun) barbaachisaa dha.

Barbaachisaa!
Aari yennaa mara 

qabbanaawaa ta’uu qaba.

Gaarii, amma gaagura keenya 
toowachuu jalqabuu dandeenya.

Kanniisni gaagura ofirraa 
waan nu ittisuuf of 
eegannoon taasifnu male itti 
dhihaachuu hin dandeenyu.

Kanaafiidha tuutta uffachuu 
kan qabnuuf, Giloovii (gloves) Hagoogguu fuulaa (mask)

Karaa kanaan rakkoo tokko malee gaagura baasuu dnadeenya. 
Baastuun dammaa gaaguraa ofitti amantummaa qabaatee 
yoo suuta jedhee itti dhihaate kanniisni hin dallanan. 

Haxxuu (Brush) 
Kanniisota dhaaba isaa irraa 
gadi dhiisisuufi akka isaan 
gaagura keessatti ykn alatti 
baqatan gargaara. Baala 
mukaa ykn baallee bineensotaa 
bifuma wal fakkaatuun ittii 
gargaaramuun ni danda’ama.

Meeshaa damma itti 
baasan /okolee/feeder
Meeshaan kun okolee  
gurguddaa ykn meeshaa 
addaa dhaaba dammaa sirritti 
qabachuu danda’u ta’uu qaba. 
Damma baastuun ammayyaa 
uffata addaa kan bifti isaa 
baay’ee hin muldhanne 
ta’eefi kanniisa qaama nama 
irraa ittisuu danda’u, Giloovii 
(glove), wanta ija isaanii ittiin 
haguugataniifi  kophee boottii 
godhatuun barbaachisaadha.

Tuuttaa (suit)
Uffanni kun mataa, harkaafi 
miila irraa kan hafe qaama 
hunda uffisuu kan danda’uu 
dha.  Haguugguun fuulaa (veil) 
fuula, mataa fi lubbuu kanniisa 
irraa ittisuuf gargaara. Gilooviin 
(hagoogguun harkaa) ciqilee, 
harkaafi quba harkaarraa 
ittisuuf gargaara. kophee 
boottiin miilli keenya ciniinnaa 
kanniisaa irraa nu oolcha.

Meeshaan haguugguu martinuu ifaaleyyii ta’uu qabu.

Tuutni kanniisaa kun mootii ofii 
dhabeera. Isheen mootii kanniisaa 

birootiin bakka buufamuu hin 
dhabne. 

Seeliin royaalii jiraachuusaanii ni argina.
Afaan isa gara mirgaa jiruu banameera.
Mootiin haarofti karaa san keessaan 

dhalatti. 

Mootiin kanniisaa haarofti kunooti. Garaan dheeraanishee 
hormaataaf hanqaaquu buusuuf qophaa’uu ishee 
agarsiisa. Guyyaa muraasa keessatti hanqaaquun haaranyi 
buufamuu isaa ilaaluun wanti hundi hormaataaf gaarii 

ta’ee qophaa’uu isaa mirkanneffachuu dandaeenya.

Kun yeroo hunda ta’uu hin danda’u. Sababiin 
motiin du’uu, yeroo qunnamtii gochuuf barartu 
simbirrootaan nyatamuu ykn dulloomuu 
dandaeetti. Yeroo kanatti yoo gareen ilmoolee 
kanniisaa kan gara mootii kanniisatti guddatu 
hin jiraanne tuutni kanniisa maatii dhabeeyyii 
(orphan)ta’u. Tuutni kanniisa maatii hin qabne 
kun salphumatti beekama. Kunis sagalee walirraa 
hin cinne kan booyaafi boqonnaa dhabuu isaanii 
agarsiisu dhageessisu.

Yeroo akkanatti baastuun dammaa maal hojjachuu qabdi?

Garee tuuta/kanniisa kana haa 
ilaalluu.

Sagalee qal’aa akka iyyaanna kanniisatu 
dhaga’ama. kunis mallattoo dursa kanniisota 
mootii hin qabneti.

Mallattoon ilmoolee kanniisaa 
akka hin jirre agarsiisu jiraachu 
isaa mirkanefachuu qabna.

Ilmooleen kaniisaa akka hin jirre 
waan beekneef, dhaaba dammaa 
kan jiisaa /hanqaaquu/ qabdu 

gaagura biroo irraa fidnee, tuuta 
kanniisaa kan mootii hin qabne 

keessa gochuu dandeenya.

Haalli kun kanniisonni carraa kanniisa 
mootii haaraya akka argachuu banaaf.

Naannoo torbaan lamaa keessatti 
kanniisni mootiin dhalachuu dandeetti. 
Hanga sanitti gaagura  too’achuu 
dhabuun gaarii miti.

Gaagura 
Tiksuu 
Iddoo gaagura kanniisaa /
apiary/ 
Iddoon kun iddoo gaagurti itti hidhamtu/
kaawamtu/ ta’ee bakka kanniisoni carraa 
nadhii daraaraa fi bishaan argachuu 
danda’an ta’uu qaba. Bakki akkanaa kun 
bakka hattuurra bilisa ta’efi gaagurris 
mallattoo abbaa gaagurichaa yoo qabaate 
gaarii ta’a.

Kallatti gaagurti kaawamuu 
qabdi jedhamee yaadamu
•-iddoo jireenyaa, kanniisni nama jeequu 
danda’urra fageessuu
•-bakka muka/biqiloota/ nadhii daraaraa 
gahaa qaban 
•-bakka gaagurti salphumatti too’atamuu 
danda’amutti gaagura hidhuu (kaayuu) 
•-bakka maddaa bishaan gahaan argamu.
•-iddoo bubbee/qilleensa/ hamaa irraa 
bilisa taa’e 
•-iddoo hattuu irraa bilisa taate.

Haala kaa’umsa gaaguraa/
arrangement of hives/
Gaagurri ammayyaa lafa irraa ol ka’ee 
kaa’amuu qaba. Kunis: akka gaagurti 
ilbiisota birootiin hin hubamne (hin 
miidhamne) gargaara.

Akkaataa kanniisa gaagura 
keessa ittin kaa’an 
Karaa afuriin (4) kanniisa gaaguratti 
galchuun ni dnada’ama.
•Tuuta isaa qabuudhaan/capturing 
swarm/ 
•Tuuta isaa bituudhaan / buying a colony/ 
•Maatii isaa gargar baasuudhaan /splitting 
up families)
•Mana /garee/abuurtuu kanniisa qabuun /
barbaaduun/ gara gaaguratti fiduu.

Akkaataa kanniisa godaanu ittin qaban (How to capture a swarm)
Kallattii godaansa isaa ilaaluun, dursanii gaagura qopheessanii dura kaa’uun akka inni itti qubatu taasisuu.
Yoo gaagura ammayyatti fayadamna ta’e, dhaaba dammaatiif akka mijaa’utti, dursa wanti hunda guutamee qophaa’u qaba. Sana booda 
akkaataa godaansa kanniisaa  itiin qabattu karoora baafachuun, hojiira akka oolu taasifna.
Al tokko yoo qophoofte, iddoo tuutni godaansa isaa walitti tuutta’ee fi yabbatee /clustered/ jiru irraa kutnee gaagura keessa gochuun ni 
danda’ama.
 Yoo damee isaanii irraa kutuun dadhabame, bishaan itti biifuun (dampened) yeroo inni bararuu (balali’iuu) dadhabee hollatu, salphumatti 
qabanii gara gaaguratti galchuudha.

Mana abuurtuu kanniisa barbaaduun gara gaaguratti fiduu (finding a wild bees nest & transiterring 
it to the hives)
 Kanniisonni abuurtuun baay’ee dallanoodha. Kanarraa kan ka’e, osoo mana isaatti osoo hin dhihaatiniin duratti, tuuttaa (suit) fi 
hagoogguu fuula (mask) godhatanii ofirra itisuuf qophaa’uun murteessaadha. Aaraafi meeshaa ittin aarsanus qopheefachuu dirqama ta’a. 
Albeetti gargaaramuun dhaaba dammaa osoo hin cabsin gaagura irraa buqqisuuf yaaluu.
Achiin suutuma suutaan iddoo kanaaf qophaa’e (frame) irgoo dhaaba dammaa hin qabne (with no beex wax comb foundation) kirrii 
gaariin itti qabsiisuu (with fine cord) yoo carraa ta’e mootii kanniisas dabarsuu (transiter)  ni danda’ama yoo hin taanees kanniisonni seelii 
mootii ijaaruudhaan akka mootiin kanniisa haarawoti dhalattu gochuun ni danda’ama.
Gaagurri, gareen tuuta kanniisa isa biroo irraa fuudhamee (buqqifame) itti galfame, isa duraanii irraa yoo xiqqaate kiilometira sadi  
fageefamee kaa’amuu qaba. Kana ta’uu baannaan ilmoolee kanniisa (yaung bees) qofatu gaagura keessatti hafa.

Garee (tuuta) kanniisa bituu (buyinga adamy)
Haalli kun waa  hundaa ni salphisa.  Gaagura duwwaa qabattee warra tuuta kanniisa  gurguru bira deemuudha. Asitti wanti of eeggachuu 
qabnu, dhaabni dammaa gaagura ketti dabarfamu mootii kanniisaa qabaachuu isaa mirkanneefachuudha.

Tuuta kanniisaa bakka Maatii Lama Qabutti Hiruu 
Gaagura ammayyaa yoo qabaatte, dhaaba kanniisa gaagura lamatti hiruun lakkofaa isaa akka dabalu taasisuun ni dandayama. 
Of eeggannoon gochuu qabnu, gaagurri kun dhaabaa saddeeti qabaachuu isaa fi naannoo sana daraaraa gahaan jiraachuu isaa 
mirkaaneeffachuu barbaada. 
Karaan salphaan dursa dhaaba afur(4) calla buqqisuun, gaagura duwwaa kessa kaa’uu.
 Gaagurri lachanuu ilmoole kannnisaa hanqaaquu waliin qabaacchuu ykn jiisaa haaraya (young larva) fi kanniisa ga’eessa kan ilmoolee 
ho’isuun eegu; jiraachuu isaa mirka nneefacchu.
 Gaagurri mootii hin qabne seelii mootii ijaaruudhaan akka mootiin kanniisaa haarwoti dhalattu gochuun ni danda’ama.
Iddoon duwwaan gaagura keessa, hundee (irgoo) dhaaba dammaatiin guutamuu qabdi.
 Naannoo ji’a tokkootiin duubattti gaagurti lachanuu ilmoolee kanniisa qabaachuu ishee ilaali/a. 
Haalli hojii (raawwii) isaa akka milkaa’uuf, kanniisni karmaan jiraachuu isaa mirkaneefadhu.
Yeroo hanqinni jirutti, maatii kanniisaa hiruun barbaachisaa miti.
Akka yaadattii, maatiin kanniisaa haarowti (new families) yoo xiqqaat isa durani irra kiiloomeetira sadii fagaatee kaa’amuu qaba. Kun hin 
danda’amne  yoo ta’e gareen haarofni  (new colony) kanniisa lakkoofsan baay’ee ta’an qabaachuu qaba. Sababni isaa  baay’een isaanii 
iddoo duraanitti deebi’uu danda’u

Tuuta kanniisaa Tiksuu (managing colonies)
Yeroo tokko erga kanniisa gaaguratti galchanii booda, Abbaan dammaa (beekeeper) haala gaagura isaa ittiin ilaalu (tao’atu) beekuu qaba.
Irra caalaa milkaa’uu kan dandeessu waggaa keessatti yeroo adda addatti gaagura keessatti maal akka ta’u yoo sirritti hubateedha ykn 
yeroo yerootti irra deddeebi’amee yoo tooyatameedha. 

Akkaata gaagura ittiin sakatta’an (How to inspect hives)
Gaagura banuuf aara aarsuun kallatti kanniisatti qabuun qadaada gaaguraa buqqisanii aara itti aarsuun, billawatti gargaaramuun dhaba 
dammaa buqqisuu, akkaataa taa’umsa ilmoole kanniisaa, dammaafi seelii kanniisa mootii ilaaluu qabna. Seeliin mootii jiraachuun isaan 
kan agarsisu gaagurri tuutaaf qophaa’uu isaati.

Akkaata kanniisaan hiddamuu Ofirraa Ittisnuun. (How to prevatnt being stung by bees)
Kanniisonni nama hiddu.Ni ijjeesus.Namooni dhibee alarjikii (dhibee hooksaa) qaban naannoo kanniisaa irraa fagaachuu qabu. Oggaa inni 
nama hiddu(sting), ilkaan isaa gogaa keessa seene, foolee cimaa kanniisa aaran (dafanii dallanan) namatti harkisu qaba.
 kanaafuu wanti godhamuu qabu, ilkaan isaa qeensaan qabanii baasuun, iddoo sana aara biroo itti aarsuun akka fooleen isaa wal maku 
gochuu qabna.

Kanniisonni yoom irra caalaa nama iddu?
•Yo gaagura aara osoo hin fayyadamin banne.

•Yeroo qorraa, roobaa ykn qilleensaa.
•Yeroo gaagura sochoostan ykn haala gara biraatiin yo jeeqaman.
•Yo uffata gurraacha uffattan 
•Yoo yeroo dhaaba dammaa qabattan sochii ariifataa gootani.
•Yoo sodaattan: sodaan yoo isin dafqisiise, kanniisonni dafqa waan suufataniif ni aaru.

Gaagura Laangistroziif Fireemii Qopheeessuu
Freemiin shiboo ayraniin iddoo dhaabi kanniisaa tuulamutti jabaatee hidhamuu qaba. Dhaabni kanniisaa sibiila ayiranii baay’ee hoo’aa ta’e 
keessa dabree fireemii dhaan walitti ni maxxanfama.
Akka filannotti, gagaa xinnoo okkotee keessatti ho’isuufi shiboo ayranii kessatti naquu ni dandeessu. Fireemiin dhaaba dammaa of keessaa 
qabu yeroo kanniisonni nektaara (dhama daraaraa) sassaabii gaagura keessa kaa’amuu qabu. Kanaan ala dhaabni kanniisaa hin ijaaramu.

Hoomaa kanniisaa lama Akkamitti aka walitti maknu 
Yeroo tokko tokko tuuta kanniisaa lama walitti-naquun barbaachisaa dha. Sababni isaas tokkochi waan kanniisa dhaltuu hin qabneef ykn 
homaan dadhabdoonni lamaan damma waan hin oomishneef. Gara biraatiin kanniisotni jaboo fi baay’een waan damma oomishaniif 
yeroo hoomaan kanniisaa lama walitti naqame, guyyaa tokkoon dura, kanniisa dhaltuu dadhabduu ajjeesuun filatamaa dha.
Yoo kanniisoti mootiin lamaanuu osoo lubbuun jiranuu tuuta lamaanuu walitti  makne, takkattiin kanniisotaan ni ajjeefamti. Kan 
ajjeefamte kun mootii dadhabduu ta’uu dhiisuu dandeetti. Yeroo hojii kana hojjannu, kanniisota waan foolii qabuun joonjessuun gaarii 
dha. Yoo akkas goone wanta tokko ta’e waan suufataniif wali  hin lolan. Yeroon gaariin hoomaa kanniisaa walitti naqan,  galgala yeroo 
kanniisotni balali’uu dhiisanii dha. Kun hattumma hin hir’isa. 
Maatii lama walitti makuun dura, aarri sirriitti gaaguratti aarfamuu qaba. Yaadadhaa, gagurri duwwaan yoo alatti hin bane, kanniisotni 
baay’een gara duraan turanitti deebi’u. Achiin booda gara gaagura dhihotti galuu yaalu. 

Mootii kanniisaa akkamitti akka madaallu
 Mootiin kanniisaa haadha kanniisootaa ti. Kanaafuu mootiin gaariin kan buuphaa baay’ee buustuu dha. Buuphaa baay’ee jechuun cuucii 
kanniisaa baay’ee jechuu dha.
Kanniisonni baay’een oomisha dammaa baay’ee kennani.

Hattummaan Akkamitti Akka Ittifamu 
Kanniisoonni uumamaan wantoota mi’aawoo ta’an walitti sassaabanii yeroo rakkoof massu(kaayu).  Jaalalli kanniisonni waan mi’aawaaf 
qaban baay’ee cimaa ta’uusaa irraa kan ka’e yeroo tokko tokko gaagura dadhabaa irraa damma hatu. Hoomaan kanniisaa dammi isaanii  
jalaa saamame,  baay’een  naannoo gaaguraa barrisuun daddafanii gara gaaguraa seenaa yoo bahan argamu. Kanniisonni hattoonni 
yeroo baay’ee waan rifataniif yeroo tokko tokko ni gurraacha’u. Sababi isaas waan dammaan xuraa’anii fi waan rifeensa isaanii harcaasaniif 
. Kanniisonni kun baay’ee dallantoota waan ta’aniif yeroo tokko tokko nama fi bineensota ni hubu. Hattummaa balleessuuf yeroo 
qabeenyi xinnoon jiru balbala gaaguraa banaa godhuu dhiisuu dha. Yeroo gaagura daawwattan dhaaba dammaa fi damma banaa hin 
dhiisinaa. Gaagura dadhabaaf balabla seensaa xiqqeessaa, qaawa xinnaa qofaa dhiisaa. Yeroo sooranni xinnaan jiru, kanniisota yeroo isaan 
hin barriifnetti, galgala galgala sooraa.

Gaagura Aadaa fi Ammayaa
Hoomaa kanniisa Aadaa
Kanniisonni mala aadaa kanniisota mala ammayyaatiin gad damma oomishu. Kun ammoo gara gaagura ammayaawa fi bu’aa qabeessa 
ta’etti darbuuf Sababa.

Gaagura Aadaa 
Gaagurri aadaa durii durii kaasee addunyaa mara keeesatti akkaataa teessuma laafaa irratti hundaa’ee meeshaalee gara garaa kan akka 
cidii, dhoqqee ykn muka irraa hojjatamaniin gargaaramaa turan.
Keessa isaanitti kanniisonni dhaaba dammaa ijaarn, kunis kan sassabamu kanniisa eegduun albeen ykn soqaan.

Gaagura Hammayyaa
Gaagurri hammayyaa argama qorannoo nama Loorenzoo lorraine  Laangstrozii jedhamuuti. Wiixineen isaas qindaa’ina keessa gaaguraa 
irratti hundaaya. Argannoon inni argates fageenyi xiqqaan dhaaba dammaa lama jidduu jiru yoo xiqqaate meetira 7-9 ta’u qaba. 
  Argannoo kanaan booda, Lorenzoon gaagura amma addunyaan guutuun maqaa isaatiin itti fayyadamaa jiru boce. Gaagurri kun muka 
bocame 10 kan kanniisonni dhaaba dammaa irratti tartiibaan tarreessanii ijaaran of keessaa qaba. 
Gaagura aadaa woliin yoo gaagura ammayyaa madaalsifnu kan ammayyaa kun mukaawwan bocaman kan bahuu danda’an of keessaa 
qaba. Osoo kanniisonni hin jeeqamin mukaawwan bahuu damma baasuun dade’ama. Dammallee osoo dhaaba dammaakeessaa hin 
balleessin oomishun ni danda’ama. Gaagura laangstroozitti man’een haanqaaquu kanniisaa qabu mootii kanniisaa baastuu fayyadamuun 
gaagura guddaa damma qabu irraa gargar baasuun ni dnada’ama. Kun dhinbiibboo sibiilaa akka kanniisa mootiin gara saaphanaa hin 
seenne dhoowwa. Kanniisni kun akka kutaa dhunfaa isii hanqaaquu keessatti daangeffamti. kanniisonni biraa garuu kutaa gaaguraa 
tokko irraa gara biraatti deemuu danda’u.



21

Cidii (biilaa)

Balbala seensaa

Iddoo buuphaa daakuu daraaraa

Iddoo dammaa

Damma baasuuf akkas godhaa! 
Hanga danda’ametti aara xiqqoo fayyadamuu yaalaa.

1. soqaa dhaaba dammaa ittiin baasan.
2. muka qara qabu kan dhaaba dammaa 
ittin muran. yookaan
3. Billawa ykn albee xiqqoo

2

3
1

Faayidaa 
Gaagura 
Ammayyaa

• Dhaaba dammaa haala 
salphatiin baasuun ni danda’ama. 
Akkasumas osoo dhaaba 
dammaa hin balleessin gaagura 
daawwachuun ni danda’ama. 

• Gaagura haala salphaatiin 
iddoo tokko gara iddoo birattti 
kaasuun ni danda’ama.

• Dammi osoo dhaaba dammaa 
hin cabsiin cunftuun ni ba’a, 
kunis irra deebi’ee gara 
kanniisotaatti ni debi’a.

• Dammi argamu qulqullawaa fi 
dansaa dha. 

• Gaagura haala salphaatiin 
lammessuun ni danda’ama. 
Innis haaluma salphaan dhaaba 
dammaa lamaan jiddutti raabsuu 
dha.

• Tuuta kanniisaa haala baay’ee 
salphaa ta’een gara gaagura 
ammayyaatti galchuun baay’ee 
salphaa dha.

1 2 3 4 5 6 7

Rakkoolee Gaagura 
Ammayyaa

-Gaagurri ammayyaa baay’ee 
qaalii dha.

 -Meeshaan ittiin hojjatamu 
meeshaa gara garaa fi muka 
dha.

-Mukni kan argamu yoo taate 
yeroo ka eeggate ta’uu qaba.

-Fireemiin shiboon jabaatee 
hidhamuu qaba. Achiin 
gagaa dhaaba dammaatiin 
maxxanfamuu qaba.

-Damma baasuuf humni 
barbaachisaa dha.

Amma dhaaba dammaa hunda baasneerra. 
Akkamitti akka damma qulqulluu baasnu 
fi oomisha lameen: dammaa fi gaga ittiin 
argannu  yaaduu qabna. 

Dhaabi kanniisaa daakuu daraaraa fi 
buuphaa qabate baafamuu hin qabu. 

Dhaabni kanniisaa kan 
damma qofa qabu amma 
cunfituu dammaa keessa 
kaa’muuqaba. Keessa isaa 
dhimbiibdullee ni keenya. 
Dammi argame dhimbiibamee 
okkotee(waanuma qabnu) 
keessatti naaqamuu qaba.

Golgaa alaa

Golgaa keessaa

Gaagura guddicha

Ittistuu mootii

Saaphana

Gabatee Jalaa

GAAGURA AMMAYAA

Barbaachisaa!
Damm isaaphana 
keessa jiru baafamuu hin qabu.

Kanniisa sooruu 
Kanniisa damma ykn sukkaara 
bulbulanii sooruun ni 
danda’ama.
Nyaanni okkoteen ykn saahanii 
bocameen kennamuu ni 
danda’ama.

Kanniisa yoom akka 
soorru
Kanniisni yeroo midhaan 
xiqqoo ta’e yokaan akkuma 
jiisaan uumameen sooruun ni 
danda’ama.

Kanniisaf Bishaan 
kennuu 
Kanniisonni naannoon gaaguraa 
sanitti yeroo mara bishaan 
argatuu qabu. Kanaafuu maddi 
bishaanii naanno san jiraachuu 
qaba.
Bishaan wanta bu’uura ta’ee 
dha. Damma ni qalisaa, 
ammallee gaagura keessaa 
ilmoolee kanniisotaa sooruuf 
ni gargaara. Qilleensi gaagura 
keessa qabbanaawaa akka 
ta’u gargaara.  Yoo bishaan 
hin jiraanne namni kanniisa 
eegu jarkaanaan muka bishaan 
irra balali’uu /osoo hin lixin/ 
irra balali’aa akka dhugan kan 
gargaaru qophessuu qaba.

Damma 
Akkamitti 
Akka 
oomishnuu 
fi Dhaaba 
dammaa 
Akkamitti 
Akka Gargar 
baasnu
Damma Baasuu
Yeroo gaagura aadaa 
fayyadamn:
- Dhaabni dammaa billawaa fi 
soqaa mukaatiin baha. 
- Damma gagaa irraa baasuuf, 
dhaabni kanniisaa cuunfaa 
keessa ni kaa’ama.
- Dammi argamee okkoteetti 
naqamuun dura dhimbiibduun 
(saaphana naayiloonii) 
dhimbiibamuu qaba. 
Yeroo gaagura ammayyaatti 
fayyadamnu, dhaaba dammaa 
kan dammaan guutamee 
jiru gara alaatti baasuun ni 
danda’ama.
 Eega gaagura aara 
ammayyaatiin bantaniin booda;
- Dhaaba dammaa baasaa, 
- kanniisa hunda 
irraaqulqulleessaa,

Kanniisota dhaaba dammaa irraa 
buruushiin(qulleessituun) eega qulleessineen 
booda, dhaabni dammaa gara iddoo cufamaatti 
geeffamuu qaba. Achitti  gagaan seelota cufe 
albeedhaan addaan baafamuu danda’a.

Amma wanti hafe yo jiraate, 
dhaaba dammaa damma-
baastuu(cuunfituu) 
keessa kaa’uu fi gara 
sadarkaa dhumaatti 
darbuudha. 

-  meeshaa keessa godhaa iddoo 
gaarii kanniisonni hatuu hin 
dandeenneetti olkaayaa.
- Yeroo tokko dhaabni kanniisaa 
eega mana seeneen booda, 
iddoo gagaan jiru seelii cufamaa 
irraa balleessaa. 
- Damma baasuuf,  dhaaba 
dammaa cunfituu keessa 
godhaa. Dammi amma 
dhimbiibduun keessa darbee jira, 
gagaan irraa bahee meeshaa 
keessa taa’ee jira. Asiin booda, 
burcuqqotti (qaruuratti) 
naqamee ni gurgurama. 
Akkasumas ni nyaatama.
- Damma yeroo inni jiidhaa 
baasuun faayidaa qaba. 
Karaan salphaa bilchina isaa 
mirkaneeffannuun damaa quba 
guddaa fi mul’istuu gidduutiin 
cunfuun. Yoo dammi wal qabe, 
yeroo sirrii dha jechuu. Yo 
hin qabne garuu yoo qallaa 
ta’e, yeroo dabalataa isaa 
barbbaachisa.

Gagaa Dammaa
Addaan baasuu
Karaan mijaawaan haaduu 
gaagaa baastuu, sanquda 
sibiilaa, daw’itii xiqqoo gubbaan 
kan qabu keessatti gagaa 
gochuun aduu irratti dhiisuu 
dha. yeroo kana gagaan ni baqa.
Yeroo bay’ee gagaa baasuuf 
malli fayyadamnu, bishaan 
ho’aan gagaa baasuu dha. 
Yeroo kana, bishaanii fi gagaa 
okkotetti naquudhaanhanga 
gagaan keessaa baqutti ibidda 
irra goona. Amma okkotee 
ibidda irra kaasaa, suuta 
jedheehaa qorru itti dhiisaa. 
Guyyaa itti aanuu gagaa jabaatu 
okkotee keessaa baasuun ni 
danda’ama

Qabaa

Dhimbiibduu

Meeshaa damma ittiin 
qulqulleessanu-raayippinarii 

Kanniisa Mootii Horsiisuu(Guddisuu)
Kanniisa dhaltuu akkam akka horsiisanu baruun gaagura baay’ee dafanii baay’isuuf faayidaa 
qaba. Keeyyata darbe keessatti yeroo barbaadanitti kanniisni hojjattun akkamiin  larvaa 
ilmoolee hojjattuu irraa mootii  akka guddisanu laallee jirra. Abbaan gaaguraa dandeettii 
addaa kanniisotaa kana mootii baay’ee horachuuf akka carraatti itti fayyadama.

Kanniisa mootii horsiisnu filachuu 
Yeroo hoomaa kanniisaa horsiisnu filannu, waan sadi hubannoo keessa galfatuu qabna:  
baay’ina isaanii, abboomummaa fi oomisha.

Kanniisa Mootii Seelota Hatattamoodhaan Horsiisuu 
Yoo kanniisni dhaltuun gaagura keessaa baafamtu, kanniisonni beekanii seelii mootii 
ariifachiisaa ijaaru.
Torbaan tokkoon booda seelonni ni cufamu. Yoosi akka hin balleessine of eeggannoo gochaa 
haala salphattii billawaan dhaaba kaanniisaa xiqqoo wajjiin kutanni baasuun ni danda’ama. 
Mootiin kanniisaa baafamte dhaaba dammaa, cuucii fi damma qabu wajjiin gaagura biraa 
keessa kaa’amuu qabdi. Dhuma waqtii irratti isinis maatii kanniisaa haaraa argattu. 
Mootii hedduu argachuuf wanti godhamuu qabu: 
• Seelii mootii meeqa akka qabdan laakka’aa. 
• Gaaguroota maatii haaraa keessa naqxan horadhaa.
• Gaaguroota haaraa dhaaba dammaa ilmoolee qabu lama ykn sadiin guutaa.
• Gaagurota haaraa gara fageenya Kiiloo meetira 3 fageessa kaa’aa ykn kanniisota dabalaa.
• Seelota maati-dhabeeyyii guyyaa jahaan duraa uumtan gaagura keessaa baasaa.
• Seelota dhaaba dammaatti maxxansuun muka xiqqaa gaagura keessa kaa’aa. Yeroo 
hoomaan kanniisaa lama walitti naqame guyyaa tokkoon dura dhaltuu kanniisaa dadhabduu 
ajjjeesuun wayyaa dha.
• Guyyaa 15 booda, mootiin haarofti buuphaa buusuu isii mirkaneeffadhaa.

Seelii homaa kanniisaa
Yeroo kannisonni tuutta’an, gaagurri homaa kanniisaa baay’ee of keessaa qabata. Yeroo 
akkasii kana itti fayyadamuuf, dhaaba dammaa seelii wajjiin maxxanfame iddo biratti 
geessuun ykn immoo tartiiba asiin olitti ibsameen hojjachuu dha.

Seelota Suppersiijarii
Seelonni royaalii gaagura keessatti argamanu yeroo tokkotokko tuuta’oo moti. Garuu seelota 
suppersiijariimootii dullattii bakka bu’uufgargaaranii dha. Yennaa akkasii kana haadhaa fi 
ilmeenji’oota muraasaaf gaagura tokko keessa woliin jiraatu.

Kun dhuma karaa gabaabaa wa jji 
deemnee ti. Odeefannoo tokko tokko 
adeemsa dinqisiisaa eegumsa kanniisaa 
fi oomishaa damma akka jalqabamu 
ykn foyyeefamu irratti isinii kennuu 

yaallee jirra. 

Haala walxaxaa kanniisotaa 
qorachuu fi amala garaa garaa 
isaan qabanu hubachuuf kitaabni 
tokko gahaa moti. 

Daldala gammachiisa kana beekumsa argachuuf 
horsiiftoti kanniisaa qalbii guutuu  fi hafuuraan 

hubachuun barbaachisaa dha. 
Hojii keessaniif milkaa’inna isiniif hawwina.

Notes

Notes

Guduunfaa/Xumura

Adeemsaa fi barmaatilee baay’ee barbaachisoo dammaa qulqullina qabu 
oomoshuuf gargaaran bifa ifaa fi salphaa taheen agarsiisuu/hubachiisuu 
yaalleerra. Baarruun kun addunyaa walxaxaa fi a jaaibsiisaa kanniisni keessa 
jiraatu muldhisuurratti meeshaa isa bu’uuraa ti. Kanneen biroo ammoo 
muuxannoo dabalata guyyaa gara guyyaatti argannuun dagaagu. Baafati 
(Qa jeelfamichi harkaa) Kun dhaabbata Slow Food ykn Soora Sugaatiin kan 
qophaaye yoo ta’u hawaasa oomishtoota dammaa fi horsiiftota kanniisaa 
ta’aniif kan raabsamuudha. Horsiiftota kanniisaa didiqqoodhaan qophaa’e: kanneen 
akkanaatiif raabsama. Isinilleen waan  bu’a-qabeessa ta’uusaa waan argatan 
nutti fakkaata. Gara fuul-duraatti ammoo galata gorsa Terra Madref, hangana 
caalaa fooyya’ee waan cufa hammatee baay’ee isin gargaara jennee herregna.

Gumaata 
kanniisaa

